
I 

Շերլոք Հոլմսի համար նա միշտ մնաց որպես «այդ Կի
նը»: Հազվադեպ եմ լսել, որ նրան այլ անվամբ կոչի: 

Հոլմսի աչքերում նա խամրեցնում և գերազանցում էր իր սեռի 
մյուս բոլոր ներկայացուցիչներին: Պատճառը բնավ այն չէր, 
որ նա սիրահարված էր Իռեն Էդլրին: Բոլոր զգացմունքները 
և մասնավորապես սիրո զգացմունքը ատելի էին նրա ան
տարբեր, ճշգրիտ, բայց, միևնույն ժամանակ, զարմանալիորեն 
հավասարակշռված մտքի համար: Միանշանակ ընդունում եմ, 
որ նա ամենակատարյալ մտածող և դիտարկող մեքենան է, 
որ մարդկությունը երբևէ տեսել է, բայց սիրահարի կերպարը 
նրա համար չէ: Նա նուրբ զգացմունքների մասին միշտ խոսել 
է հեգնանքով և քամահրանքով: 

Հոլմսի համար այդպիսի զգացմունքները հիանալի հնա
րավորություն էին՝ մերկացնելու մարդկանց արարքների 
դրդապատճառները: Սակայն անընդմեջ մտածողի համար 
նման զգացմունքների ներթափանցումը իր նրբազգաց և զար
մանալիորեն ներդաշնակ ներաշխարհ՝ կնշանակեր թույլ տալ, 
որ կողմն ակի գործոնները ներազդեին իր մտավոր դատողու
թյունների վրա: Ինչպես ավազահատիկը զգայուն գործիքի 
կամ ճաքը հզոր տեսապակու մեջ, այնպես էլ սերը՝ Հոլմսի 
համար: Բայց և այնպես նրա համար ընդամենը մեկ կին գո
յություն ուներ, և այդ կինը կասկածելի և խորհրդավոր Իռեն 
Էդլրն էր: 

Վերջին շրջանում հազվադեպ էի տեսնում Հոլմսին: Ամուս

նությունս մեզ հեռացրել էր իրարից: Լիակատար երջանկու
թյունս և տանս վերաբերող գործերով զբաղվածությունը, 
որոնք ի հայտ են գալիս այն պահից, երբ տղամարդը իր 
օջախի տերն է դառնում, բավարար էին ուշադրությունս ամ
բողջովին կլանելու համար, մինչդեռ Հոլմսը, որն իր ամբողջ 
բոհեմական հոգով նողկում էր աշխարհիկ կյանքի ցանկա
ցած դրսևորումից, շարունակում էր բնակվել Բեյքր սթրիթի 
մեր կացարանում՝ թաղված իր հին գրքերի մեջ՝ շաբաթ առ 
շաբաթ տրվելով մե՛րթ կոկաինին և փառասիրությանը, մե՛րթ 
թմրադեղերից առաջացած քնկոտությանը և իր բնավորությա
նը հատուկ՝ աշխատելու մոլուցքին: Նա, ինչպես միշտ, դեռևս 
խորապես հետաքրքրված էր հանցագործությունների ուսում
նասիրությամբ և իր անսահման ընդունակությունները և դի
տողականության բացառիկ ձիրքը նվիրել էր դրանց, ինչպես 
նաև ոստիկանության կողմից անբացահայտելի համարվող 
առեղծվածների բացահայտմանը: Ժամանակ առ ժամանակ 
աղոտ լուրեր էի լսում նրա գործերի մասին: Ականջիս էր հա
սել, որ նրան Թրեփոֆի սպանության գործով Օդեսա են հրա
վիրել, Թրինքոմըլիում բացահայտել էր Էթքինսոն եղբայրնե
րի սպանության արտառոց դեպքը և վերջապես կարողացել 
էր նրբանկատորեն և հաջողությամբ ավարտին հասցնել 
Հոլանդիայի թագավորական ընտանիքի համար ստանձնած 
հանձնառությունը: Այս տեղեկություններից բացի, որոնք կի
սում էի մամուլի մյուս ընթերցողների հետ, իմ ընկերոջ և բա
րեկամի մասին այլ տեղեկություն չունեի: 

Մի անգամ՝ 1888 թվականի մարտի 20 -ի գիշերը, երբ վե
րադառնում էի հիվանդիս մոտ կատարած այցելությունից 
(քանի որ վերսկսել էի բժշկի գործունեությունս), ճանապարհս 
անցնում էր Բեյքր սթրիթով: Երբ անցնում էի ինձ քաջածանոթ 
դռան կողքով, որը իմ մեջ միշտ կարթնացնի սիրատածումն ե
րիս և «Արնագույն գործի» խորհրդավոր իրադարձությունների 
մասին հուշերը, ինձ համակեց Հոլմսին կրկին տեսնելու բուռն 
ցանկությունը: Նաև ուզում էի պարզել, թե այս անգամ ինչ 

Անցյալ տարի աշնանը՝ մի սովորական օր, այցելեցի ըն
կերոջս՝ Շերլոք Հոլմսին, որը բուռն զրույցի էր բռնվել 

խիստ մարմն եղ, կարմրաթուշ և շիկակարմիր մազերով տա
րեց ջենթլմենի հետ: Նրանց խոսակցությանը միջամտելու հա
մար ներողություն հայցելով՝ պատրաստվում էի հեռանալ, երբ 
Հոլմսը ինձ կտրուկ ներս քաշեց դեպի սենյակ և հետևիցս 
փակեց դուռը: 

-Ավելի հարմար պահի չէիք կարող գալ, իմ սիրելի Ուոթ
սոն,- ասաց նա սիրալիր տոնով: 

-Իսկ ես մտածեցի, թե զբաղված եք: 
-Զբաղված եմ, այն էլ՝ շատ: 
-Այդ դեպքում կարող եմ հարևան սենյակում սպասել: 
-Ոչ մի դեպքում: Այս ջենթլմենը, պարոն Ուիլսո՛ն, ինձ թև 

ու թիկունք է եղել իմ ամենահաջողված գործերի բացահայտ
ման ժամանակ, և կասկած չունեմ, որ Ձեր գործում նույնպես 
ինձ չափազանց օգտակար կլինի: 

Խոշորակազմ ջենթլմենը կիսով չափ բարձրացավ նստած 
տեղից, թեթևակի գլխով արեց և իր փոքր, ճարպակալած աչ
քերով զննողական հայացք ձգեց վրաս: 

-Համեցե՛ք, նստե՛ք այս բազմոցին,- ասաց Հոլմսը՝ հետ 
մեկնվելով իր բազկաթոռի մեջ և մատների ծայրերը իրար 
միացնելով, ինչպես հաճախ անում էր ինչ-որ բանի շուրջ 
մտածելիս:- Իմ սիրելի Ուոթսոն, ես լավ գիտեմ, որ Դուք 
էլ կիսում եք իմ սերը դեպի այն ամենը, ինչը արտառոց է, 
կոտրում է ընդունված կարծրատիպեր և խախտում է առօ
րյա կյանքի միապաղաղությունը: Ձեր սերը արտահայտել եք 
կատարածս հետաքննությունների քրոնիկոնները մեծ խան
դավառությամբ գրի առնելով, որոնք, եթե անկեղծ լինեմ, իմ 

համեստ արկածներին գրավիչ երանգ են հաղորդել: 
-Ձեր գործերը ինձ համար միշտ մեծ հետաքրքրություն են 

ներկայացրել,- նկատեցի ես: 
-Երևի թե կհիշեք, որ անցյալ օրը, մինչ օրիորդ Մերի 

Սադրլենդի պարզ գործով դուրս գալը, ասացի, որ նույնիսկ 
մեր երևակայությունը սահմանափակ է պատկերացնելու այն
պիսի տարօրինակ և արտառոց իրադարձություններ, որոնք 
պատահում են կյանքում: 

-Մի միտք, որի վերաբերյալ համարձակվեցի թերահավատ 
գտնվել: 

-Այդպես է, բժիշկ, բայց վաղ թե ուշ ստիպված եք լինելու 
ընդունել, որ իրավացի եմ, այլապես շարունակելու եմ Ձեզ 
հեղեղել փաստարկների այնպիսի մի տեղատարափով, մինչև 
որ Ձեր դատողությունը տեղի կտա, և հարկադրված կընդու
նեք ասածներիս ճշմարտացիությունը: Միստր Ջոբեզ Ուիլսոնը 
այսօր առավոտյան ինձ իր այցելությանն է արժանացրել և 
հասցրել է պատմել մի դեպքի մասին, որը վերջին ժամանակ
ներս լսած ամենաարտառոց պատմություններից մեկն է: Մեկ 
անգամ չէ, որ ասել եմ՝ ամենատարօրինակ և ունիկալ դեպ
քերը շատ հաճախ լինում են ոչ թե մեծ հնչեղություն ստա
ցած հանցագործությունների, այլ փոքր դեպքերի ժամանակ, 
որոնցում սպանության հավանականությունը փոքր է: Դեռևս 
դժվարանում եմ ասել՝ սույն գործը հանցագործության դեպք 
է թե ոչ, բայց որ կյանքումս երբևէ լսածս ամենաարտառոց 
պատմություններից մեկն է, դա հաստատ: 

Պարոն Ուիլսոն, բարի եղեք վերսկսել Ձեր պատմությու
նը: Խնդրում եմ ոչ միայն այն պատճառով, որ ընկերս՝ բժիշկ 
Ուոթսոնը, չի լսել Ձեր պատմության սկիզբը, այլ նաև գործի 
յուրահատուկ բնույթը ինձ ստիպում է քաղել բոլոր հնարավոր 
մանրամասնությունները: Որպես կանոն, որևէ գործի վերաբե
րյալ նույնիսկ ամենաչնչին տեղեկությունները լսելիս, ուղեղիս 
ծալքերում հազարավոր նմանօրինակ դեպքերի հիշողություն
ներ են արթնանում: Սակայն այս պարագայում ստիպված եմ 
ընդունել, որ փաստերը բացառիկ են: 

-Իմ սիրելի ընկեր,- ասաց Հոլմսը, երբ տեղավորվեցինք 
իր՝ Բեյքր սթրիթի բնակարանի բուխարու կողքին,- կյանքը 
լեփլեցուն է այնպիսի անթվելի արտառոցություններով, որոնք 
վեր են մարդկային երևակայությունից: Մենք չենք հանդգ
նում մտածել այնպիսի երևույթների մասին, որոնք իրակա
նում մարդկային գոյության անժխտելի մասն են կազմում: 
Եթե կարողանայինք պատուհանից դուրս թռչել և ձեռք ձեռ
քի տված թևածել այս մեծ քաղաքի վրայով, զգուշությամբ 
մի կողմ տանել տանիքները և հայացք նետել ներսում կա
տարվող զարմանալի երևույթներին՝ տարօրինակ զուգադի
պություններին, մութ ծրագրերին, իրարամերժ նկրտումն երին 
և սերնդեսերունդ ձգվող իրադարձությունների արտասովոր 
զարգացումն երին, որոնք ավարտվում են ամենաանհավանա
կան ելքերով, արձակագրությունը իր հորինվածքներով և կան
խատեսելի վերջաբաններով կվերածվեր հնացած և ձանձրալի 
մի երևույթի: 

-Թերևս համակարծիք չեմ Ձեզ հետ,- պատասխանեցի ես:- 
Թերթերում հանրությանը ներկայացվող դեպքերի նկարա
գրությունները, որպես կանոն, պարզունակ են և որևէ բանով 
աչքի չեն ընկնում: Թեև դատական զեկույցներում առաջնա
հերթությունը տրվում է իրատեսական մոտեցմանը, միևնույն 
է, պետք է խոստովանեմ, որ արդյունքը ոչ հետաքրքրական և 
ոչ էլ գեղարվեստական է: 

-Գրվածքին իրատեսական երանգ հաղորդելու համար 
անհրաժեշտ է հատուկ ընտրություն և զգուշավորություն,- 
նկատեց Հոլմսը,- հենց սա է պակասում դատական զեկույց
ներին, որտեղ շեշտը, ըստ երևույթին, դրված է ոչ թե ընթեր

ցողի համար ամբողջ գործում առանցքային նշանակություն 
ունեցող մանրամասնությունների, այլ դատավորի անհեթեթ 
մեկնությունների լուսաբանման վրա: Հավատացեք ինձ, հա
սարակ դեպքերից ավելի արտառոց բան չկա: 

Ես ժպտացի և թերահավատորեն գլուխս տարուբերեցի: 
-Լիովին հասկանում եմ, թե ինչու եք այդ կարծիքին,- 

ասացի ես:- Երեք աշխարհամասերից հուսահատ մարդկանց 
խորհրդականը և աջակիցը լինելով՝ շատ անգամ առնչվել եք 
կյանքի անհավանական և արտառոց երևույթների հետ: Բայց 
եկեք գործնականում ստուգենք Ձեր ասածի ճշմարտացիու
թյունը: Ահավասիկ առավոտյան թերթն է. առաջին վերնագի
րը, որ աչքի զարնեց, այս է՝ «Ամուսնու անողոքությունը կնոջ 
հանդեպ»: Մի ամբողջ կես սյունակ է հատկացված հոդվածին, 
և առանց կարդալու վստահաբար կարող եմ ասել, որ պատ
մությունը միանգամայն ծանոթ է ինձ: Անկասկած, պատմու
թյան մեջ մեկ այլ կին կա, հարբեցողություն, քաշքշուկ, հետո 
ծեծկռտուք և վերջինիս հետևանքով առաջացած կապտուկներ, 
սրտացավ քույր և կարեկից տանտիրուհի: Միայն ամենաան
փորձ հոդվածագիրը կարող էր նման անմշակ բան հրամցնել: 

-Իրականում Ձեր փաստարկները հիմն ավորելու համար 
անհաջող օրինակ բերեցիք,- ասաց Հոլմսը՝ թերթը վերցնելով 
և հոդվածի վրայով հայացքը սահեցնելով:- Սա պարզապես 
Դանդաների բաժանության գործն է, որի հետ կապված որոշ 
հարցերի պարզաբանման մեջ իմ մասնակցությունն եմ ունե
ցել: Ամուսինը առհասարակ ալկոհոլ չէր օգտագործում, և այլ 
կնոջ գործոն էլ բոլորովին չկար, խնդիրն այն էր, որ ամուսի
նը ամեն անգամ ճաշից հետո արհեստական ատամն աշարը 
հանում և ուժով նետում էր կնոջ վրա: Համաձայնեք, որ սո
վորական վիպագրի երևակայությունում նման պատմություն 
չէր կարող ծնվել: Մի քիչ քթախոտ ծխեք, բժիշկ, և ընդունեք 
Ձեր պարտությունը: 

Նա ինձ պարզեց իր՝ ոսկեգույնին խփող քթախոտատուփը, 
որի կենտրոնում մի խոշոր մեղեսիկ էր շողշողում: Վերջինիս 

Մի առավոտ ես ու կինս նախաճաշում էինք, երբ սպա
սուհին մի հեռագիր ձեռքին ներս մտավ: Հեռագիրը 

Շերլոք Հոլմսից էր, որում ասվում էր. 
«Կկարողանա՞ք մի երկու օր ինձ տրամադրել: Քիչ առաջ 

Անգլիայի արևմուտքից հեռագիր եմ ստացել Բոսկոմյան հով
տում պատահած դժբախտության վերաբերյալ: Շատ ուրախ 
կլինեմ, եթե կարողանաք ինձ ընկերակցել: Մաքուր օդն ու 
հրաշալի բնապատկերը երաշխավորում եմ: Ժամը տասնմեկն 
անց տասնհինգին եղեք Փեդինգթոն կայարանում: 

-Ի՞նչ ես մտածում, սիրելիս,- հարցրեց կինս՝ հայացքը ինձ 
դարձնելով,- գնալո՞ւ ես: 

-Անկեղծ ասած՝ ինքս էլ չգիտեմ: Բավականին շատ անե
լիքներ ունեմ: 

-Ա՜հ, մի անհանգստացիր, Անսթրադերը ամեն ինչի մա
սին հոգ կտանի: Վերջերս գերհոգնած տեսք ունես: Կարծում 
եմ՝ փոփոխությունը վրադ լավ կանդրադառնա, բացի այդ, 
պարոն Շերլոք Հոլմսի գործերը քեզ միշտ հետաքրքրում են: 

-Նրա գործերով չհետաքրքրվելը իմ կողմից առնվազն 
երախտամոռություն կլինի. չէ՞ որ այդ գործերից մեկի շնոր
հիվ եմ քեզ հանդիպել,- պատասխանեցի ես,- բայց եթե պետք 
է գնամ՝ լավ կլինի իրերս հենց այս վայրկյանին հավաքեմ, 
քանզի ընդամենը մեկ ու կես ժամ ունեմ: 

Աֆղանստանում անցկացրածս ճամբարային կյանքը ինձ 
առնվազն սովորեցրել է դյուրաշարժ և հարմարվող ճանա
պարհորդ դառնալ: Ինձ անհրաժեշտ իրերը մի քանիսն էին, 
ուստի սպասածից արագ վերցրի ուղեպայուսակս և կառք 
նստեցի՝ ուղևորվելով դեպի Փեդինգթոն կայարան: Շերլոք 

Երբ թերթում եմ Շերլոք Հոլմսի՝ 1882-1890 թվականնե
րի դեպքերի մասին իմ գրառումն երն ու արձանագրու

թյունները, դրանցից շատերն աչքի են ընկնում իրենց արտա
ռոցությամբ ու ուշագրավությամբ, և հաճախ դժվարանում 
եմ դրանց միջև ընտրություն կատարել: Այնուհանդերձ, այդ 
դեպքերից որոշները մամուլի միջոցով լայն տարածում են 
գտել, շատերը շրջանցում են ընկերոջս բացառիկ ունակու
թյունների նկարագրությունը, մյուսները նույնպես խեղաթյուր
ված են ներկայացնում Հոլմսի վերլուծական հմտությունները և, 
ինչպես սովորական պատմությունների դեպքում, հրամցնում 
են ներածություններն առանց վերջաբանների, մինչդեռ մնա
ցյալը մասամբ պարզեցնում է երևույթները, և դրանց մեկնու
թյան հիմքում ընկած են ոչ թե Հոլմսին հարազատ բացարձակ 
տրամաբանական փաստարկները, այլ վարկածը և հիպոթե
զը: Այնուամենայնիվ, վերջին դեպքերից մեկը այնքան հատ
կանշական էր իր մանրամասնություններով և ապշեցուցիչ՝ 
իր վերջնական արդյունքներով, որ պարտավորված եմ զգում 
որոշ տեղեկություններ հաղորդել վերջինիս վերաբերյալ, չնա
յած նրան, որ որոշ հանգամանքներ դեռևս անհայտ են և, հա
վանաբար, երբեք էլ հայտնի չեն դառնա: 

1887 թվականը նշանակալի էր գրի առածս հետաքրքիր և 
պակաս հետաքրքիր դեպքերի բազմազանությամբ: Վերնա
գրերիս շարքում տասներկու ամսվա ընթացքում տեղ են գտել 
«Փերեդոլ պալատի», կահույքի ներքնահարկում շքեղ ակումբ 
ունեցող «դիլետանտ մուրացկանների հասարակության», բրի
տանական «Սոֆի Էնդրսոն» եռակայմ առագաստանավի ան
հետացման, Գրայս Փեթըրսոնի՝ Ուֆա կղզում անցկացրած 

տարօրինակ արկածների և վերջապես՝ Քեմբրուելի թունա
վորման դեպքի պատմությունները: Վերջին դեպքի ժամանակ 
Հոլմսը հանգուցյալի ձեռքի ժամացույցի մեխանիզմի ուսում
նասիրության ժամանակ պարզեց, որ այն երկու ժամ առաջ 
լարված է եղել՝ այն ժամին, երբ հանգուցյալը գնացել է քնելու: 
Այս հետևությունը մեծ նշանակություն ունեցավ դեպքի բացա
հայտման գործում: Ապագայում միգուցե այս դեպքերին առա
վել մանրամասնությամբ անդրադառնամ, սակայն սրանցից ոչ 
մեկը չի ներկայացնում այնպիսի արտառոց իրադարձություն
ների շղթա, որի մասին այժմ պատրաստվում եմ խոսել: 

Սեպտեմբերի վերջն էր: Գիշերահավասարի փոթորիկը ար
տասովոր սաստկությամբ էր փչում. միտք չուներ մեղմանալու: 
Ամբողջ օրը ոռնացող քամին և պատուհանները ծեծող տեղա
տարափ անձրևը մեզ հարկադրում էին նույնիսկ այստեղ՝ ձե
ռաշեն Լոնդոնի սրտում, մի պահ անէանալ մեր առօրյա կյան
քից և գիտակցել այս հզոր տարերային ուժերի գոյությունը, 
որոնք մարդկային մի ամբողջ ցեղի վրա մռնչում են՝ ինչպես 
վանդակներում փակված գիշատիչ գազանները: Իջավ երեկոն, 
իսկ փոթորիկը ավելի էր մոլեգնում, քամին, ինչպես մի երե
խա, ոռնում և հեկեկում էր ծխնելույզի միջից: Շերլոք Հոլմսը 
խոժոռ դեմքով նստել էր բուխարու մի անկյունում և իր հան
ցագործությունների արձանագրություններն էր կանոնավորում, 
իսկ ես՝ մյուս անկյունում նստած, կլանվել էի Քլարկ Ռասլի 
ծովային հրաշալի պատմությունների ընթերցանությամբ. փո
թորիկի ոռնոցը կարծես թե ձուլվում էր պատմությանս, իսկ 
տեղատարափ անձրևը՝ ծովի ալիքների ծփանքին: Կինս իր 
մորը այցելության էր գնացել, ուստի մի քանի օր բնակություն 
էի հաստատել Բեյքր սթրիթի իմ հին կացարանում: 

-Օհո՜,- կանչեցի ես՝ հայացքս ուղղելով բարեկամիս կողմը,- 
դռան զանգն էր: Ո՞վ կարող է լինել այս ժամին: Հավանաբար, 
Ձեր ընկերների՞ց է: 

-Ձեզանից բացի, ես ընկեր չունեմ,- պատասխանեց նա,- 
այցելուների էլ չեմ սպասում: 

Իզա Ուիթնին՝ աստվածաբանության դոկտոր, Սբ Ջորջ 
աստվածաբանական քոլեջի տնօրեն, լուսահոգի Էլիաս 

Ուիթնիի եղբայրը, ափիոնից կախվածություն ուներ: Այդ սո
վորությունը, որքան հասկանում եմ, ձեռք էր բերել քոլեջի 
տարիներին, մի անմիտ դեպքի պատճառով: Դի Քուինսի1 
երազների և զգացողությունների նկարագրությունները կար
դալով՝ նա իր ծխախոտը թաթախում է ափիոնի լուծույթի մեջ՝ 
փորձելով նույն էֆեկտը ստանալ: Նա էլ հետագայում բոլորի 
պես համոզում էր, որ սովորություն ձեռք բերելը ավելի հեշտ 
է, քան դրանից ազատվելը: Երկար տարիներ նա թմրադե
ղերի գերին, ընկերների ու հարազատների զարհուրանքի և 
խղճահարության առարկան էր մնում: Աչքիս առջև են նրա 
դեղնավուն և դժգույն դեմքը, կախ ընկած կոպերը, փոքրա
ցած ակնաբիբերը, նրա քայքայված և խորտակված մարմինը՝ 
բազկաթոռի մեջ ընկած: 

Մի գիշեր՝ 1889 թվականի հունիսին, դռանս զանգը հնչեց 
այն ժամին, երբ մարդը սկսում է արդեն հորանջել և պարբե
րաբար ժամացույցին նայել: Նստածս տեղից ուղղվեցի, իսկ 
կինս ձեռքի ասեղնագործությունը դրեց ծնկներին և հուսա
խաբությամբ վրաս նայեց: 

-Էլի հիվանդ է,- ասաց նա:- Ստիպված ես իջնել նրա մոտ: 
Ես հառաչեցի, քանի որ հոգնեցուցիչ օրվանից հետո նոր 

էի տուն վերադարձել: 
Ներքևում լսվեց դռան ձայնը, արագ մի քանի բառ փո

խանակեցին, որին հաջորդեցին լինոլեումի վրայի հապճեպ 

1	 Թոմաս Դի Քուինսի-անգլիացի ակնարկագիր, որը հայտնի է ափիոնի մասին 
ինքնակենսագրական պատմություններով

Սուրբ Ծննդյան երրորդ օրը այցելեցի ընկերոջս՝ Շեր
լոք Հոլմսին, նրան սուրբծննդյան շնորհավորանքներս 

հղելու: Նա, մանուշակագույն խալաթը հագին, բազմել էր 
օթոցին: Հոլմսի աջ կողմում՝ ձեռքի տակ, դրված էին ծխախո
տատուփերի արկղիկը և մի կույտ ճմրթված թերթեր, որոնք, 
ըստ երևույթին, քիչ առաջ էր ուսումն ասիրել: Օթոցի կողքին 
փայտյա մի աթոռ կար, որի թիկնակին թաղիքե մի շատ հնա
մաշ գլխարկ էր գցած, այն ամբողջովին քրքրված և մի քանի 
տեղից պատառոտված էր: Աթոռի նստատեղին դրված ման
րադիտակը և ունելին խոսում էին այն մասին, որ գլխարկը 
զննության նպատակով էր օգտագործվել: 

-Երևում է՝ զբաղված եք,- ասացի ես,- հավանաբար խան
գարում եմ Ձեզ: 

-Բնավ: Ուրախ եմ ունենալ այնպիսի մի ընկեր, որի հետ 
կարող եմ կիսվել աշխատանքիս արդյունքներով: Այս մեկը 
շատ պարզունակ գործ է,- նա բթամատը թափահարեց հնա
մաշ գլխարկի կողմը,- բայց վերջինիս հետ կապված մի քանի 
մանրամասնություններ կան, որոնք հետաքրքրության և նույ
նիսկ ուսումն ասիրության են արժանի: 

Տեղավորվեցի նրա բազկաթոռին և ձեռքերս տարա դե
պի բոցկլտացող խարույկը՝ տաքանալու, քանզի խիստ սառ
նամանիքներն արդեն սկսվել էին և պատուհանները պատել 
սառցե բյուրեղների հաստ շերտով: 

-Ենթադրում եմ՝ որքան էլ որ գլխարկը հասարակ տեսք 
ունի,- նկատեցի ես,- այնուհանդերձ, այն մի սոսկալի պատ
մության հետ է կապված և կարող է օգնել գործի բացահայտ
մանն ու հացագործի մերկացմանը: 

Երբ թերթում եմ թվով յոթանասուն դեպքերի իմ գրա
ռումն երը, որոնց միջոցով վերջին ութ տարիների ըն

թացքում ուսումն ասիրել եմ իմ ընկեր Շերլոք Հոլմսի մեթոդնե
րը, տեսնում եմ, որ դրանցից հանդիպող դեպքերից շատերը 
ողբերգական են, մյուսները՝ զավեշտական, մեծ մասը՝ ար
տառոց, բայց ոչ սովորական, քանի որ Հոլմսը աշխատում էր 
ի սեր իր մասնագիտության և ոչ թե հարստություն ձեռք բե
րելու նպատակով և հրաժարվում էր ձեռնամուխ լինել որևէ 
հետաքննության, որն իր մեջ արտասովոր և նույնիսկ տարօ
րինակ տարրեր չէր պարունակում: Այս զանազան գործերի 
մեջ, այնուամենայնիվ, չեմ կարող նշել մի դեպք, որն ավելի 
արտառոց լինի, քան նշանավոր Սթոուք Մորան տոհմի Գրիմզ
բի Ռոյլթի հետ կապված պատմությունը: Այդ դեպքի իրադար
ձությունները ծավալվել են այն ժամանակ, երբ դեռ նոր էի 
ծանոթացել Շերլոք Հոլմսի հետ, և որպես ամուրիներ՝ մասին 
ապրում էինք Բեյքր սթրիթի բնակարանում: Հնարավոր է, որ 
այս պատմությանը վերաբերող գրառումն երս ավելի շուտ 
հրապարակեի, բայց այն գաղտնի պահելու խոստում էինք 
տվել, որից միայն անցած ամիս եմ ազատվել, երբ այն կի
նը, ում խոսք էինք տվել, վաղաժամ մահացավ: Թերևս ճիշտ 
կլինի այս գործի մանրամասների վրա լույս սփռել, քանզի 
բժիշկ Գրիմզբի Ռոյլոթի մահվան վերաբերյալ անթվելի բամ
բասանքներ են պտտվում, որոնք ավելի զարհուրելի են, քան 
իրականությունը: 

1883 թվականի ապրիլի սկիզբն էր, երբ մի առավոտ արթ
նանալով մահճակալիս կողքին տեսա Շերլոք Հոլմսին, որը 
ոտքից գլուխ հագնված էր: Որպես կանոն, նա ուշ էր արթ
նանում, բայց բուխարու գլխին դրված ժամացույցը յոթն անց 

Մեր մտերմության տարիներին իմ ընկեր Հոլմսին ներ
կայացված գործերի մեջ երկու դեպք կար, որոնց վրա 

ես էի հրավիրել նրա ուշադրությունը. պարոն Հեդրլիի բթա
մատի և գնդապետ Վորբրթնի մոլեգնության վերաբերյալ 
գործերը: Վերջինը խորաթափանց և ճշմարիտ դիտորդի հա
մար հետախուզության արվեստն ուսումն ասիրելու հիանալի 
հարթակ էր, իսկ ահա մյուսը այնքան լի է արտառոց և դրա
մատիկ դետալներով, որ պատեհ համարեցի գրառումն երիս 
մեջ տեղ հատկացնել դրան, թեև այն ընկերոջս՝ դեդուկտիվ 
մեթոդներից օգտվելու համեմատաբար քիչ հնարավորություն 
է ընձեռել, որոնց միջոցով նա նման ուշագրավ արդյունք
ներ է գրանցում: Վստահաբար պատմությունը մեկ անգամ 
չէ, որ ներկայացվել է թերթերում, սակայն, ինչպես մյուս բո
լոր նմանատիպ պատմությունների պարագայում, այնպես էլ 
այստեղ տպավորությունն ավելի պակաս ապշեցուցիչ է, երբ 
ամբողջ պատմությունը նկարագրված է ընդամենը կես սյու
նակում, քան այն ժամանակ, երբ դեպքի իրադարձությունները 
ծավալվել են աչքիդ առջև, և ամեն մի նոր բացահայտումը 
հետզհետե հանգեցրել է ճշմարտության բացահայտմանը: Այդ 
ժամանակ դեպքը մեծ տպավորություն էր գործել ինձ վրա, և 
երկու տարի ընդմիջումը չի խամրեցրել այդ տպավորությունը: 

1889 թվականի ամառն էր, իրադարձությունները, որոնց 
մասին այժմ պատրաստվում եմ ձեզ ամփոփ ներկայացնել, 
ծավալվել են ամուսնությունիցս կարճ ժամանակ անց: Նոր 
էի վերադարձել բժշկի գործունեությանս և վերջնականապես 
լքել էի Հոլմսի Բեյքր սթրիթի բնակարանը, թեև պարբերա
բար այցելում էի նրան և երբեմն հորդորում, որ մի կողմ դնի 



244

իր բոհեմական սովորությունները և մեզ այցի գա: Գործերս 
գնալով բարելավվում էին, և քանի որ այնպես էր ստացվել, 
որ Փեդինգթն կայարանից ոչ հեռու էի բնակվում, կայարանի 
աշխատակիցներից շատերը իմ հիվանդներն էին: Նրանցից 
մեկը, որին բուժել էի լուրջ և ծանր հիվանդությունից, ինձ 
գովազդելու առիթը երբեք բաց չէր թողնում և ջանում էր ինձ 
մոտ ուղարկել իր հետ առնչություն ունեցող ցանկացած հի
վանդի: 

Մի առավոտ, ժամը յոթից փոքր-ինչ վաղ, արթնացա սպա
սուհու դռան թակոցից, որը տեղեկացրեց, որ Փեդինգթնից 
երկու մարդիկ են եկել և ինձ սպասում են իմ ընդունարա
նում: Շտապ հագնվեցի, քանզի երկաթուղում հազվադեպ էին 
անկարևոր դեպքեր պատահում, և աստիճաններով ներքև 
սլացա: Իջնելիս իմ հավատարիմ բարեկամը դուրս եկավ սե
նյակից և դուռը ամուր փակեց ներսում գտնվող տղամարդու 
վրա: 

-Ներսում է,- շշնջաց նա՝ բթամատով ուսի վրայից սենյա
կը մատնանշելով,- ամեն ինչ կարգին է: 

-Ի՞նչ խնդիր ունի. -հարցի ես, քանի որ նրա պահվածքից 
կարելի էր ենթադրել, թե ինչ-որ տարօրինակ արարածի է 
կողպել սենյակումս: 

-Սա նոր հիվանդ է,- շշնջաց նա:- Մտածեցի՝ անձամբ ձեզ 
մոտ բերել, որ չկարողանա ծլկել: Ահա և Ձեր հիվանդը՝ ողջ 
և առողջ: Հիմա պետք է գնամ, բժիշկ, ես ինքս էլ անելիքներ 
ունեմ, ինչպես Դուք: 

Այդ ասելով հեռացավ իմ հավատարիմ աջակիցը՝ նույնիսկ 
հնարավորություն չտալով շնորհակալություն հայտնել իրեն: 

Մտա ընդունարան, որտեղ սեղանի շուրջը մի ջենթլմեն 
էր նստած: Նա համեստ հագուկապ ուներ. հագին տվիգե 
կոստյում և փափուկ կտորից գլխարկ կար, որը դրել էր գրքե
րիս վրա: Ձեռքերից մեկը թաշկինակով փաթաթված էր, և այն 
ամբողջությամբ պատված էր արյան հետքերով: Երիտասարդ 
էր, քսանհինգ տարեկանից ոչ ավելի, ուժեղ և առնական դի

Լորդ Սենթ Սայմն ի ամուսնությունը և դրա արտառոց 
վերջաբանը վաղուց դադարել են քննարկման առար

կա լինել բարձրաշխարհիկ հասարակության շրջանում, որին 
պատկանում է տարաբախտ փեսացուն: Թարմ սկանդալները 
իրենց գայթակղիչ մանրամասնություններով խամրեցրել և 
մարել են չորս տարվա վաղեմություն ունեցող այս պատմու
թյան շուրջ պտտվող բոլոր բամբասանքները: Մինչդեռ հիմքեր 
ունեմ կարծելու, որ դեպքի ամբողջական փաստերը այդպես 
էլ հայտնի չդարձան հանրությանը, և քանի որ իմ ընկեր Շեր
լոք Հոլմսը գործի բացահայտման մեջ իր զգալի դերակատա
րումն է ունեցել, կարծում եմ՝ նրա մասին հուշագրությունը 
առանց այս դեպքի նկարագրության ամբողջական չի լինի: 

Ամուսնությունիցս մի քանի շաբաթ առաջ, երբ Հոլմսի հետ 
դեռ ապրում էի Բեյքր սթրիթի բնակարանում, նա կեսօրին վե
րադարձավ իր զբոսանքից և սեղանի վրա իրեն հասցեագր
ված մի նամակ գտավ: Այդ օրը տնից դուրս չէի եկել, քանի 
որ եղանակը կտրուկ փոխվել էր, սկսել էր անձրևել և աշնա
նային ուժեղ քամի փչել, իսկ ոտքիս մեջ եղած՝ աֆղանական 
արշավից հուշ մնացած հրազենի գնդակը բութ ցավից ուժեղ 
նվվում էր: Մարմինս բազկաթոռներից մեկին, իսկ ոտքերս՝ 
մյուսին մեկնած, ինձ զբաղեցրել էի թերթերի ընթերցանու
թյամբ, երբ ի վերջո, օրվա լուրերից կշտացած, թերթերը մի 
կողմ նետեցի և անտարբեր հայացք գցեցի սեղանին դրված 
մեծ զինանիշով և մոնոգրամով նամակի վրա և սկսեցի մտա
ծել, թե այդ ո՞վ է ընկերոջս ազնվական թղթակիցը: 

- Նամակ ունեք բարձրաստիճան պաշտոնյայից,- ասացի 
ես, երբ Հոլմսը ներս մտավ:- Ձեր առավոտյան նամակները, 

-Հոլմս,- ձայնեցի ես, երբ մի առավոտ կամարակապ պա
տուհանից հետևում էի փողոցի անցուդարձին,- փողոցում մի 
խելագար է թափառում: Ցավալի է, որ հարազատները թույլ 
են տվել նրան միայնակ դուրս գալ: 

Ընկերս ծուլորեն վեր կացավ բազկաթոռից և, ձեռքերը 
խալաթի գրպաններում դրած, ուսիս վրայով հայացք գցեց 
փողոցի վրա: Պարզ ու սառնաշունչ փետրվարյան առավոտ 
էր. նախորդ օրը տեղացած ձյան հաստ շերտը ծածկել էր գե
տինը և պայծառ ճաճանչում էր ձմեռային արևի շողերի ներքո: 
Փողոցի մեջտեղում երթևեկության հետևանքով այն փխրուն 
շագանակագույն զանգվածի էր վերածվել, սակայն ճամփեզ
րերին և արահետների վրա կիտված ձյունը այնքան ճերմակ 
էր, ասես նոր տեղացած լիներ: Թեև գորշագույն մայթեզրերի 
վրա ձյունը նոր էր մաքրվել, սակայն դա վտանգավորության 
աստիճանի սայթաքուն էր, ուստի սովորականից քիչ մար
դիկ էին նշմարվում մայթերին: Մետրոպոլիտան կայարանից 
մինչև մեր տուն ձգվող փողոցի վրայով միայն մի ջենթլմեն 
էր քայլում, որի տարօրինակ վարքագիծն էլ հենց գրավել էր 
ուշադրությունս: 

Նա բարձրահասակ, հաղթանդամ և ազդեցիկ արտա
քինով հիսունին մոտ տղամարդ էր՝ խոշոր և խիստ ընդգծ
ված դիմագծերով և ինքնաբավ շարժուձևով: Կրում էր մուգ 
գույնի, սակայն բավականին նորաձև հագուստ՝ սև սերթուկ, 
փայլփլուն գլխարկ, դարչնագույն զանգապաններ և ուղ
ղաձիգ ձևվածքի բաց մոխրագույն տաբատ: Մինչդեռ նրա 
գործողությունները հակադրվում էին նրա արժանապատիվ 
հանդերձանքի և արտաքին տվյալների հետ: Մե՛րթ վազում և 

մեկընդմեջ ցատկոտում էր մի մարդու պես, որն ասես սովոր 
չէր ֆիզիկական ակտիվության, մե՛րթ ձեռքերը վերև ու ներքև 
էր տարուբերում, գլուխը թափահարում և ամենատարօրինակ 
կերպով ծամածռում դեմքը: 

-Գրո՜ղը տանի, ի՞նչ է պատահել այս մարդուն,- հարցրի 
ես:- Փողոցի տների համարները նայելով առաջանում է: 

-Վստահեցնում եմ, որ այստեղ է գալիս,- ասաց Հոլմսը՝ 
ձեռքերը շփելով: 

-Այստե՞ղ: 
-Այո, կարծում եմ մասնագիտական խորհրդատվություն է 

ցանկանում ստանալ: Այս ախտանիշները ծանոթ են ինձ: Հա՜: 
Ի՞նչ էի ասում Ձեզ: 

Այդ րոպեին տղամարդը հևիհև շտապեց մեր դռան մոտ և 
քաշեց զանգը, մինչև որ ամբողջ տունը արձագանքեց զանգի 
ձայնից: 

Րոպեներ անց նա հայտնվեց մեր սենյակում. դարձյալ 
հևում և դարձյալ տարօրինակ շարժումն եր էր անում, սա
կայն աչքերում խոր ցավ ու հուսահատություն կար, ինչից մեր 
ժպիտները մարեցին, և մեկ ակնթարթում նրա հանդեպ կա
րեկցանքով ու խղճակարությամբ լցվեցինք: Որոշ ժամանակ 
ոչ մի բառ չէր կարողանում արտաբերել, միայն ճոճվում էր և 
բանականությունից զուրկ մարդու պես մազերն էր փետում: 
Այնուհետև հանկարծակի տեղից վեր ցատկեց և գլուխը այն
պես ուժով հարվածեց պատին, որ ես ու Հոլմսը նետվեցինք 
նրան ընդառաջ և հետ հրեցինք սենյակի կենտրոն: Շերլոք 
Հոլմսը նրան նստեցրեց բազկաթոռի վրա և, կողքին տեղա
վորվելով, սկսեց շոյել ձեռքը և նրա հետ խոսել մեղմ ու հան
դարտեցնող տոնով: 

-Եկել եք ինձ հաղորդակից դարձնելու Ձեր պատմությանը, 
այդպես չէ՞,- ասաց նա:- Արագ եք եկել, այդ պատճառով էլ 
հոգնել եք: Խնդրում եմ, փոքր-ինչ վերականգնեք Ձեր ուժե
րը, որից հետո միայն ուրախ կլինեմ լսել, թե ինչ հարցով եք 
ցանկանում դիմել ինձ: 

-Այն մարդը, որը իրոք գնահատում է արվեստը,- վրա բե
րեց Շերլոք Հոլմսը «Դեյլի թելեգրաֆի» հայտարարություննե
րի էջը մի կողմ նետելով,- շատ հաճախ հաճույք է ստանում 
դրա նույնիսկ ամենաչնչին և թույլ դրսևորումն երից: Ուոթ
սոն, ինձ հաճելի է նկատել, որ առաջնորդվում եք այս պարզ 
ճշմարտությամբ, և մեր գործերի գրառումն երում, որոնցով 
ինքներդ եք որոշել զբաղվել, առաջնահերթությունը տալիս 
եք ոչ թե համբավավոր գործերին և սենսացիոն դատավարու
թյուններին, որտեղ ունեցել եմ իմ մասնակցությունը, այլ այն 
դեպքերին, որոնք ինքնին պարզունակ են, սակայն հարթակ 
են ստեղծում ինձ հարազատ դեդուկտիվ մտածողության և 
տրամաբանական սինթեզի համար: 

-Մինչդեռ,- ժպտալով ասացի ես,- գրառումն երս սենսա
ցիոնիզմից այդքան էլ անմասն չեն մնում: 

-Հավանաբար, մոլորության մեջ եք ընկել,- նկատեց Հոլմ
սը, ունելիով վերցրեց թեժ անթեղը և վառեց բալենու փայ
տից պատրաստված ծխամորճը, որը սովորաբար վիճա
հարույց տրամադրության դեպքում փոխարինում էր կավե 
ծխամորճին,- թերևս մեծ սխալ եք թույլ տալիս՝ փորձելով 
Ձեր գրառումն երին կենդանություն և գունագեղություն հա
ղորդել: Փոխարենը պետք է պարզապես սահմանափակվեք 
պատճառահետևանքային հիմն ավորումն երի չոր նկարագրու
թյամբ, որոնք ամենաէականն են այս դեպքում: 

-Գրառումն երումս Ձեզ ներկայացնում եմ ըստ արժան
վույն,- վրա բերեցի ես փոքր-ինչ սառնությամբ, քանզի 
վրդովվեցի ընկերոջս մեծամտությունից, որը նրա բնավո
րության անքակտելի մասն էր. դրանում մեկ անգամ չէ, որ 
համոզվել էի: 

-Հարցը բնավ մեծամտությունն ու ինքնասիրությունը չէ,- 
ասաց նա՝ իր սովորության համաձայն պատասխանելով ավե
լի շուտ մտքերիս, քան բառերիս:- Պահանջում եմ, որ իմ ար
վեստը ըստ արժանվույն ներկայացնեք, որովհետև այն վեր է 
իմ անհատից, այն չի ներկայացնում իմ անձը: Հանցագործու
թյուններ միշտ պատահում են, իսկ ահա տրամաբանությունը 
հազվադեպ երևույթ է: Հետևաբար հանցագործության փոխա
րեն պետք է ուշադրություն դարձնեք տրամաբանության հան
գամանալից նկարագրությանը: Իսկ Դուք տրամաբանական 
դասախոսությունները վերածել եք հետաքրքրական պատմու
թյունների շարանի: 

Գարնանային սառնաշունչ առավոտ էր. նախաճաշից հետո 
նստել էինք Բերյքր սթրիթի բնակարանի բոցկլտացող բու
խարու մոտ: Թանձր մառախուղը բազմել էր կինամոնագույն 
տների արանքում, իսկ դեղնավուն մառախուղի դեմ դիմակա
յող պատուհանները գրեթե աննշմարելի էին դարձել: Ճրա
գը վառ էր, որի լույսը ընկել էր սեղանի սպիտակ սփռոցի և 
սպասքեղենի վրա, որոնք դեռ սեղանին էին: Շերլոք Հոլմսը 
ամբողջ առավոտ լուռ էր. անընդմեջ թերթի հայտարարու
թյունների մի սյունակից մյուսին էր անցնում, մինչև որ, ըստ 
երևույթին, հոգնեց իր փնտրտուքներից և անցավ իմ գրական 
թերությունների վերաբերյալ դասախոսությանը: 

-Միևնույն ժամանակ,- ավելացրեց նա որոշ դադարից հե
տո, որի ընթացքում ծխում էր իր երկար ծխամորճն ու նայում 
կրակին,- սենսացիոնիզմից խուսափելը թերևս անհնարին 
կլիներ, քանի որ Ձեր գրառած դեպքերից շատերը իրավա
կան առումով նույնիսկ հանցագործություն չեն կարող հա
մարվել: Բոհեմիայի թագավորի պատմությունը, օրիորդ Մերի 
Սադրլենդի արտառոց դեպքը, ճեղքված շրթունքով մարդու 
առեղծվածը և մեծազարմ ազնվականի հետ տեղի ունեցած 
պատահարը իրավական դաշտի հետ կապ չունեցող գործեր 
են: Եվ սենսացիոնիզմի բացակայությունը միգուցե այս պատ
մություններին սովորական երանգ հաղորդեր: 

-Իսկ օրիորդ Հանթերին Լոնդոնից այստեղ է բերել պարոն 
Ֆաուլերի համառությունը կոտրելու համար: 

-Ճշմարիտ է, սըր: 
 -Սակայն պարոն Ֆաուլերը ծովագնացին վայել համա

ռությամբ պաշարում է տունը, Ձեզ հետ գաղտնի համաձայ
նության է գալիս, միգուցե դրամի կամ այլ միջոցով և վստա
հեցնում, որ Ձեր և իր շահերը համընկնում են: 

- Պարոն Ֆաուլերը շատ բարեհոգի և առատաձեռն ջենթլ
մեն է,- անխռով ասաց տիկին Թոլերը: 

-Եվ այդ ջենթլմենը հոգ է տանում, որ Ձեր հարգարժան 
ամուսինը խմիչքի պակաս չունենա, և կարգադրում, որ տա
նիքին սանդուղք դնեք այն ժամանակ, երբ Ձեր տերը կհե
ռանա: 

-Միանգամայն ճիշտ եք, սըր, հենց այդպես էլ եղել է: 
-Մնում է Ձեզ միայն երախտագիտական խոսքեր հայտ

նել, տիկին Թոլեր,- ասաց Հոլմսը,- Դուք պարզաբանեցիք այն 
ամենը, ինչ մեզ համար առեղծված էր մնում: Ահա և տեղի 
վիրաբույժն ու տիկին Ռուքասլը: Ուոթսոն, կարծում եմ՝ ճիշտ 
կլինի հենց հիմա օրիորդ Հանթերին Վինչեսթեր ուղեկցենք, 
քանզի մեր՝ դատարանում հայտնվելու հավանականությունը 
շատ մեծ է: 

Ահա թե ինչպես բացահայտվեց չարագուշակ տան առեղծ
վածը, որի բակը գեղեցկացնում են պղնձագույն հաճարե
նիները: Պարոն Ռուքասլը փրկվեց, սակայն մեկընդմիշտ 
հաշմանդամ մնաց և շարունակեց ապրել անձնվեր կնոջ 
հոգատարության շնորհիվ: Նրանք շարունակում են ապրել 
իրենց հին ծառայողների հետ, որոնց, հավանաբար, այնքան 
շատ բան էր հայտնի Ռուքասլի անցյալի մասին, որ նրանցից 
ազատվելը այդքան հեշտ չէր լինի: Պարոն Ֆաուլերը և օրի
որդ Ռուքասլը իրենց փախուստի հաջորդ օրը Սաութհեմփթ
նում ամուսնացան, և Ֆաուլերը այժմ Մավրիկիոս կղզում պե
տական պաշտոն է զբաղեցնում: Ինչ վերաբերում է օրիորդ 
Վիոլետ Հանթերին, ապա հիասթափությամբ պետք է նշեմ, որ 

ընկերս՝ Հոլմսը, գործի բացահայտումից հետո այլ հետաքրք
րություն չդրսևորեց նրա նկատմամբ: Օրիորդը այժմ Ուոլսոլ 
մասնավոր դպրոցի տնօրենն է, որտեղ, վստահ եմ, նորանոր 
հաջողություններ է գրանցում: 

